
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը` Հայաստանի Հանրապետության կառավարությունը որոշում է.
[bookmark: _GoBack]1. «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ և լրացումներ` համաձայն NN 1, 2, 3, 4 և 5 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	    
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ									ՆԻԿՈԼ ՓԱՇԻՆՅԱՆ



ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը)
Սույն Նախագծի ընդունումը պայմանավորված է պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների ապահովմամբ:  
Ընթացիկ իրավիճակը և խնդիրները
Նապագծով նախատեսվում է ավելացնել ՀՀ 2021 թվականի պետական բյուջեի «Առողջապահոթյուն» բաժնի «Անհետաձգելի բժշկական օգնության ծառայություններ» և «Ուռուցքաբանական և արյունաբանական հիվանդությունների բժշկական օգնության ծառայություններ» միջոցառումներով հատկացված միջոցները: Մասնավորապես`
«Ուռուցքաբանական և արյունաբանական հիվանդությունների բժշկական օգնության ծառայություններ» միջոցառումը առաջարկվում է ավելացնել 800,0 մլն դրամով, իսկ արդյունքային ցուցանիշները` 4000 դեպքով: Ավելացումը ուղղվելու է քիմիաթերապիայի ծառայությունները պացիենտներին ավելի մատչելի ու հասանելի դարձնելու նպատակով:
«Անհետաձգելի բժշկական օգնության ծառայություններ» միջոցառումը առաջարկվում է ավելացնել 300,0 մլն դրամով, իսկ արդյունքային ցուցանիշները` 250 դեպքով: Ավելացումը պայմանավորված է գլխուղեղի սուր կամ ենթասուր իշեմիկ ինսուլտի բուժման դեպքերի քանակի ավելացմամբ: 
Վերոնշյալ ավելացումները նախատեսվում է իրականացնել ՀՀ 2021 թվականի պետական բյուջե «Առողջապահություն» բաժնի «11008. Հայաստանի Հանրապետությունում կորոնավիրուսային վարակի (COVID) կանխարգելմանն ուղղված` պատվաստանյութի ձեռքբերման միջոցառումներ» միջոցառման բյուջետային միջոցների նվազեցումների հաշվին, հաշվի առնելով ՀՀ 2021 թվականի պետական բյուջեով նախատեսված ՀՀ կառավարության պահուստային ֆոնդը արդեն իսկ ծանրաբեռնված է ՀՀ կառավարության համապատասխան որոշումներով և որոշման նախագծերով: 



Կարգավորման նպատակը և բնույթը
Կառավարության որոշմամբ առաջարկվող նախագծի նպատակը շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել բժշկական օգնության և սպասարկման ծառայություններով: 
Նախագծի ընդունման արդյունքում ՀՀ 2021 թվականի պետական բյուջեի եկամուտների փոփոխություն չի նախատեսվում, իսկ «Առողջապահություն» բաժնի «11003. Հանրային առողջության պահպանում» ծրագրի մասով ծախսերը կնվազեն 1,1 մլրդ դրամով, իսկ «1202. Ոչ վարակիչ հիվանդությունների բժշկական օգնության ապահովում» ծրագրի մասով ծախսերը կավելանան` 1,1 մլրդ դրամով։ 
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Նախագծի մշակման համար կիրառված իրավական ակտը ՀՀ կառավարության 2020 թվականի դեկտեմբերի 30-ի N 2215-Ն որոշումն է:

